
53. AL-NAJM (BINTANG) 
 Suet ke-53: 62 ayat  

 

 

Ngen madeak gen Allah da Paling memu-ak 
kulo paling Penyayang  
 

1. Demi bitang idong tebenem. 

 
2. Kuwatnu (Muhammad) coa tesesat 

dan coa kulo keliru. 
 

3. Dan coa bad a nucepne-o (quran) 
temotoa kelok hawa nafsune. 

 
4. Nucepne-o coa luyen hanyoba wahyu  

da newahyukan (ngen si). 
 

5. Danajea ngen si kunei (jibril) da 
kembiak kuwet. 

 
6. Da ade akea da cerdas; dan ( jibril-o) 

kemten dirai ngen rupo da asli. 
 

7. Idong si ade neak ufuq da lekat. 
 

8. Sudo-o si ma-ok, lajau betambeak pa-
ok igai. 

 
9. Mako ijai ba si pa-ok (ngen 

Muhammad sepa-ok) duwai ujung 
busur panah atau lebiak pa-ok (igai). 

 
10. Lajau si semapei ngenhambaNe 

(Muhammad) jano da bik Allah 
mewahyukan. 

 
11. Ateine coa ngike jano dabik 

kenliakne. 

12. mako janokah udi (Musyrikin mekea) 
lok melawen si tentang jano dabik 
kenliakne? 

 
13. Dan sebeneane Muhammad bik 

kemliak Jibril-o (lem ulesne da asli) 
neak waktau da luyen. 

 
14. (Dioba) neak Siddratil Muntaha. 

 
15. Neak pa-okne ade sergo plabai 

ting(g)ea. 
 

16. (Muhammad kemliak jibril) idong 
Sidratil Muntaha diliputi ngen suatu 
da meliputne. 

 
17. Ngeliakne (Muhammad) coa dulai 

kunei da kenliakne-o dan coa kulo 
mlapaune. 

 
18. Sebeneane si bik kemliak pa-o tando-

tando (kekuasaan) Tuhanne da Paling 
Lai. 

 
19. Mako janokah patut udi (hoi tun-tun 

musyrik) mang(g)ep alatta ngen 
al'uzza, 

 
20. Dan Manna da ketelau, da paling 

belakang ( sebagai anok selawei 
Allah)? 

 
21. Janokah (patut) utuk udi (anok) 

semanei dan utuk Allah (anok) 
selawei? 

 
22. Da awei-o pasetba suatu pagiak da coa 

adea. 

23.  Do-o coa luyen hanyoba gen-gen da 
udi dan bapok-bapok udi made-

madene; Allah coa temu-un suatu 
keterangan utuk (sembeak)ne. Si coa 
luyen hanyoba  temotoa sako-sako, 
dan jano da kenlok ngen hawa 
nafsune, dan sebeneane bik sapei 
petunnyuk ngen si kunei tuhanne. 

 

24. Atau janokah manusio lok dapet kute 
da cito-citone. 

 
25. (Coa), mako hanyo utuk Allah 

kehidupan akhirat ngen kehidupan 
dennyo. 

 
26. Dan kedau daune malaikat neak 

lenget, safa'atne agok didik 
coabeguno seluyen sudo Allah 
mengizinkan utuk tun da kenlok dan 
di ridloi (Ne). 

 

27. Sebeneane tun-tun da coa beimen 
ngen kehidupan akhirat, si benea-
benea temgen malaikat-o ngen gen 
selawei. 

 

28. Dan si coa ade suatu ilmau tentang-o. 
Si coa luyen hanyoba temotoa sako 
idong sebeneane sako-o coa 
bepaideak agok didik adepkebea. 

 
29. Mako coa dulaiba (hoi Muhammad) 

kunei tun da coa dulai kunei 
pringatan keme. dan coa lok kecuali 
kehidupan dennyo. 

 
30. Do-o ba se-uak-uak pengetahuan-

ne.Sebeneane Tuhanne, Si ba da 
Paling namen api da tesesat kunei 
dalen-Ne dan Si kuloba da Paling 
namen api da dapet petunyuk. 

31. Dan hanyo milik Allah ba jano da ade 
neak lenget dan jano da ade neak 
bumei buliak si melei bales ngen tun-
tun da kerjo kidek adep jano da bik si 
kemerjo dan melei bales ngen tun-tun 
da menea baik ngen pahalo da lebiak 
baik (sergo). 
 

32. (Dioba) tun da me-uak duso-duso 
laid an uleak kidek da seluyen 
kunei kesaleak-kesaleak titik. 
Sebeneane Tuhannu Paling Luas 
apun-Ne. dan si Lebiak Namen 
(tentang keadaan)-nu idong Si 
menea udi kunei tanea dan idong 
udi masiak janin lem tenei 
in(d)ok-nu; mako jibeakba udi 
madeak dirainu sucai. Si bad a 
paling Namen tentang tun da 
betakwa. 

 

33. Mako janokah udi kemliak tun da coa 
dulai (kunei quran)? 

34. Kulo melei didik dan coal ok melei 
igai? 

35. Janokah si ade ilmau tentang da gaib 
sapei si namen (jano da nadeak)? 

36. Atau kah ati nelei namen ngen si jano 
da ade lem lembea-lembea Musa? 

37. Dan lembea-lembea Ibrahim da slalu 
menyempurnokan janjai? 

38. (Dioba) su-ang da menduso coa kan 
mikut duso da luyen. 

39. Dan sebeneane do manusio coa dapet 
sluyen jano da bik usahakanne. 

40. Dan sebeneane usahone-o konyo 
paset  kenten (ngen si). 

 
41. Sudo-o lok nelei bales ngen si ngen 

bales da paling sempurno. 
 
42. Dan sebneeane ngeTuhan-nu ba 

kesudo (kute-kutene). 

43. Dan sebeneane si ba da menea tun 
pawai ngen ngin(d)oi. 

 
44. Dan sebeneane Si ba da mewafatkan 

dan midup. 

45. Dan sebeneane Si ba da semipto 
bepasang-pasang semanei ngen 
selawei. 

46. Kunei bioa mani, amen macua. 
 

47. Dan sebeneane Si ba da tentep kejijai 
da luyen ( klongon sudo matei). 

48. Dan sebeneane si da melei  kayo dan 
melei kecukupan. 

 
49. Dan sebeneane Si ba Tuhan ( da 

tuwan) bitang syi'ro. 

50. Dan sebeneane Si bik mbinaso kaum 
'Ad da petamo, 

 
51. Dan kaum Tsamud. Mako coa su-ang-

pun da ting(g)eane ( idup). 

52. Dan kaum Nuh ayok-o. sebeneane si-
o tun-tun da paling zalim dan paling 
durhako. 

 

53. Dan negrai-negrai kaum Luth da bik 
najua Allah. 

54. lajau Allah temipo das negrai-o azab 
lai da temipo-si. 

 
55. Mako adep ni'mat tuhan-nu da 

ipekah udi ragau-ragau? 

56. Dio (Muhammad) ade ba su-ang 
melei pringatan neak antaro melei-
melei pringatan da bik bel-o. 

57.  Da bik pa-ok tejijaine bilai kiyamat. 

58. Coa ade da lok madeak tejijaine bilai-
o seluyen Allah. 

 
59. Mako janokah udi  meding heran 

adep brita yo? 
 
60. Dan udi temawai dan coa ngin(d)oi? 

 
61. Idong udi coa dulai (si)? 

 

62. Mako besujud ba ngen Allah dan 
sembeak (Si). 

            

             

               

        

                

                 

             

         

             

 

 

 

 

 

 

 

 

 

 

 

 

 


